
1. Uvod 
Menadžment logistike jeste dio sistema “integralne održavanja i podrške”, gdje se logističke operacije definišu, integrišu u 
organizacije i menadžeri traže što bolja rješenja sa aspekta logističkih problema. 
Menadžment logistike obuhvata: 
Menadžment integrisane logistike 
Integrisana logistička usluga i kvalitet usluga 
Informacioni sistem IL 
Integrisana logistika - organizacija 
Menadžment integrisane logistike - opisuje integraciju upravljanja logističkim aktivnostima, koncept dodatne vrijednosti integrisane 
logistike i integrisani logistički interfejs u preduzeću. 
Integrisana logistička usluga i kvalitet usluga - opisani su ciklus isporuke (od porudžbenice do otpreme), kanali distribucije (logistički i 
transakcioni). 
Informacioni sistem IL - opisuje osnove ISIL(informacioni sistem integrisane logistike), EDI (ElectronicDataInterchange) i integrisana 
logistika i e-trgovinu (elektronsku trgovinu). 
Integrisana logistika - organizacija - prikazuje pet logičnih stupnjeva strukturne organizacije IL, integrisano logističko upravljanje i 
uticajne faktore na projektovanje organizacije. 
Logistički sistem je skup elemenata tehničke, tehnološke, organizacijske, ekonomske i pravne naravi s ciljem optimizacije tokova 
materijala, roba, informacija, energije i ljudi na određenom geografskom području radi ostvarenja najvećih ekonomskih efekata. 
Podloga za razumijevanje poslovne logistike je teorija sistema čija osnovna zamisao je da glavni problem nije u optimaliziranju 
zasebnih područja poslovanja, već u optimaliziranju poslovnog sistema kao cjeline. 
2. Menadžment integrisanisane logistike 
2.1. Integrisane aktivnosti logistike 
Integrisani logistički model se sastoji iz tri operacije, prikazane na slici 1. 
EMBED CorelDRAW.Graphic.9 
Slika 1: Integrisane logističke aktivnosti 
* Logistika u granicama / unutrašnja (fizičko snabdjevanje) se bavi radnjama firme i njegovih dobavljača - tokovi materijala od 
dobavljača do fabrike ili operacijama usluga. 
* Operacije konverzije se bave logističkim vezama između i unutar opreme u firmi - kretanje roba i materijala među radnim mjestima 
sa operacijama. 
* Logistika izvan granica / spoljašnja (fizička distribucija) je odnos logistike između firme i njezinih korisnika / potrošača - kretanje 
finalnih proizvoda od firme ka krajnjim korisnicima. 

